
I. QËLLIMI 
 

Qëllimi i kësaj Rregulloreje është të përcaktojë menyren e zgjedhjes, perberjes, funksionimit dhe 

vendimarrjes se Komisionit të Disiplinës, duke përcaktuar procedurën e dorëzimit të kërkesës 

ankimore dhe marrjes në shqyrtim të tyre; të japë zgjidhje të bazuara në Rregulloren sezonale të 

aktiviteve. Për ankimet; të caktojë proçedurën e marrjes së përgjigjes së ankesës, si dhe në rastet e 

përgjigjeve të pafavorshme, të krijojë mundësinë e ankimit në Komisionin e Apelit.  

 

 

II.     OBJEKTI I PUNËS  DHE KOMPETENCAT 

 

1. Komisioni i Disiplinës shqyrton ankimimet dhe relacionet që i adresohen lidhur me shkeljet 

eventuale të rregullores së aktiviteve qe vijne nga nga vezhgesit , trajnerët dhe shoqatat gjatë 

aktiviteteve të oganizuara nga FSHB-ja.  

2. Komisioni i Disiplinës ka detyrimin të vlerësojnë nëse janë zbatuar drejt proçedurat e 

përcaktuara në rregulloren  sezonale të aktiviteteve të FSHB-ë. Pastaj merret me shqyrtimin e 

tyre. 

3. Komisioni i Disiplinës nuk ka të drejtë të shprehet për çështje që bëjnë pjesë në kompetencën e 

organeve te tjera brenda FSHB-së.  

4. Komisioni i Disiplinës në vendimarrjen e tij duhet të konstatojë shkeljet apo mosrespektim të 

Rregullores sezonale tëaktiviteteve të  FSHB-së, si dhe të veprojë nëpërputhje me nenet e saj.  

 

 

 

III. NUMRI I ANËTAREVE DHE PËRBËRJA  

 

1. Pranë Federatës Shqiptare të Basketbollit (FSHB) ngrihet Komisioni I Disiplinës. 

2. Komisioni i Disiplines përbëhet nga 3(tre) anëtarë. Kryetari dhe  2 (dy) anëtarë. Kryetari 

zgjidhet  dhe shkarkohet nga Komiteti Drejtues(KD) i FSHB-së. Anëtarët propozohen nga 

kryetari i komisionit dhe miratohen nga KD-ja. 

3. Anëtarë të Komisionit të Disiplines zgjidhen specialistë kryesisht  sportit të basketbollit si dhe 

të pakten njeri nga anëtarët duhet të ketë profil, arsim të lartë për drejtësi dhe kryetari. 

4. Anëtarët e Komisionit të Disiplines dhe kryetari qëndrojnë në detyrë deri në 5 vjet. Për arsye 

të përligjura dhe anëtarë të veçantë, afati i caktuar mund të përsëritet apo mund të zgjatet. Për 

arsye të përligjura ai edhe mund të ndërpritet. 

 



 

 

IV. VLERËSIMI I KËRKESAVE DHE PROCEDURA 

 

1. Ankimi, për shkeljen e rregullores së aktiviteteve të FSHB-së nga aktorët pjesmarrës, i 

drejtohet Komisionit të Disiplinës nëpërmjet relatimit  me shkrim, sipas menyrës së 

përshkruar   rregullore dhe në  formatit tip bashkëlidhur ; 
 

2. Subjektet e interesuara paraqesin kërkesat e tyre ankimore në zyrat  e FSHB-së sipas kushteve 

të cituara në rregullore dhe/ose nepërmjet adreses email info@fshb.basketball  së bashku me 

mandat pagesen prej 5.000 lekesh jo me vonë se 24 orë nga përfundimi i aktivitetit.  

 

3. Këto kërkesa regjistrohen në një regjistër të veçantë dhe dorëzohen në protokollin e FSHB-së, 

të shoqëruara me procesverbal.  

 

4. Nga protokolli kërkesat ankimore i dorëzohen zyrtarisht kryetarit të Komisioni të Disiplines i 

cili me një here organizon mbledhje e komisionit . 
 

5. Në mbledhjen e radhës Komisioni i Disiplines  shqyrton paraprakisht dokumentacionin e 

dosjes/praktikës dhe vlerëson nëse: 

a. Çështja e ankimuar bën pjesë në kompetencën e Komisionit të Disiplines. 

b. Dokumentacioni në dosje është i plotë. Komisioni i  Disiplines nuk mund të marrë në 

shqyrtim kërkesat ankimore pa dokumentacionin e plotë në dosje, apo jashtë 

proçedurave të rregullores. 
 

6. Komisioni i Disiplines kthen dosjen duke u shprehur me vendim të ndërmjetem kur 

dokumentacioni në dosje nuk është i plotë. E kthen zyrtarisht  dhe kërkon plotësimin e saj kur 

konstaton se: 

i) Çështja e ankimuar nuk bën pjesë në kompetencën e tij, merr vendim për nxjerrjen e 

çështjes jashtë kompetencës dhe sqaron subjektin e interesuar për organin të cilit 

duhet t’i drejtohet për realizimin e të drejtës së tij, 

ii) Ankimuesi nuk ka plotësuar anen formale të paraqitjes kërkesës si dhe pagesën 

përkatëse. 
 

7. Komisioni i Disiplines pranon dosjen/praktikën e ankimuesit dhe e shqyrton atë pasi e gjen të 

plotë dhe të rregullt. Merr vendim përfundimtar mbështetur në dipozitat e rregullores së 

aktiviteteve kombëtare të basketbollit, në të cilën janë të pëfshira dhe disiplina dhe sanksionet 

sipas rasteve. 

 

8. Vendimet e Komisionit të Disiplinës i komunukohen me njëhere subjektit ankimues në rrugë 

elektronike dhe shkresore, për ti dhënë mundësinë kohore subjektit për tu ankimuar (nqs do) 

në shkallën e dytë. Pranë komisionit të Apelit. 

9. Vendimet e Komisionit të Disiplines mbahen në tre kopje. Një kopje e vendimit  së bashku 

me shkresën percjellëse i dërgohet ankimuesit në rrugë elektronike dhe shkresore, një kopje 

mbahet në dosjen e Komisionit të Disiplines dhe nje kopje e tretë arkivohet ne arkiven e 

FSHB-së. 

  

 

V.      TË PËRGJITHSHME 

1. Komisioni i Disiplinës mblidhet kur janë të pranishëm të gjithe anëtarët ose 50+1; 

2. Vendimet e Komisionit të Disiplines merren me shumicën e thjeshtë të votave. 

3. Secili nga anëtarët ka të drejtë që mendimin e vet në pakicë, të argumentuar t’ia bashkëlidhë 

mendimit të shumicës; 

4. Në rastet kur votat janë të barabarta, vota e kryetari vlen për dy.  

5. Në rastet kur ankuesi heq dorë nga ankimi, Komisioni merr vendim për mos shqyrtim për 

këtë shkak, duke administruar në dosje deklaratën me shkrim të ankuesit për heqjen dorë nga 

ankimi;  

6. Anëtarët dhe kryetari  Komisionit të Disiplines i kryejnë këto funksione kundrejt shpërblimit 

në varësi të  numrit të mbledhjeve të realizuara gjatë muajit. Masa e shpërblimit të 

Komisionit të Disiplinës përcaktohet me vendim të KD. Shpenzimet përballohen nga buxheti 

i FSHB-së. 

7. Kjo Rregullore hyn në fuqi menjëherë. 

 

 

  

 

 

 

 


